SHERIA YA MAKISIO NA MATUMIZI YA MWAKA 2018

MPANGILIO WA VIFUNGU
VIFUNGU MAELEZO
1. Jina fupi.
o4l Tafsiri.
3. Utoaji wa Shilingi 1,315,114,300,000 kutoka Mfuko Mkuu wa Serikali.
4. Makisio ya fedha zilizokubalika.
8 Uwezo wa Waziri kukopa.
6. Uwezo wa Waziri wa maombi ya ziada.
7. Marejesho ya mkopo na riba.
8. Kukubaliwa kwa Mipango ya Maendeleo.
9. Kukubaliwa kwa fedha zilizopitishwa kwa matumizi ya maendeleo.
10.  Mfuko wa pamoja wa fedha kutoka kwa Washirika wa Maendeleo.

JADWELI



SHERIA NAMBA 8 YA 2018

NIMESAINI

e

{DR. ALI MOHAMED SHEIN}
RAIS WA ZANZIBAR NA MWENYEKITI
WA BARAZA LA MAPINDUZI

SHERIA YA KUIDHINISHA MATUMIZI YA SHILINGI TRILIONI MOJA, BILIONI
MIA TATU NA KUMI NA TANO, MILIONI MIA MOJA KUMI NA NNE NA LAKI TATU
KUTOKA MFUKO MKUU WA HAZINA YA SERIKALI KWA MWAKA WA
FEDHA UNAOISHIA SIKU YA TAREHE THALATHINI JUNI, MWAKA
WA ELFU MBILI NA KUMI NA TISA NA KURUHUSU UTOAJI NA
UHAULISHAJI WA FEDHA HIZO PAMOJANA MAMBO
MENGINE YANAYOHUSIANA NA HAYO

IMETUNGWA na Baraza la Wawakilishi, Zanzibar.

Jina fupi. 1. Sheria hii itajulikana kama Sheria ya Matumizi ya mwaka 2018.

Tafsiri. 2. Tafsiri ya maneno yaliyotumika katika Sheria hii itakuwa na maana iliyoelezwa
katika Sheria ya Usimamizi wa Fedha za Umma.

lSJl:(')la'lji i 3. Idara ya Mhasibu wa Serikali, inaweza kutoa katika Mfuko Mkuu wa Hazina

1 ; llg glll 4 wa Serikali kiasi cha Shilingi Trilioni Moja, Bilioni Mia Tatu na Kumi na Tano, Milioni

300,000 ktoka Mia Moja Kumi na Nne na Laki Tatu kwa matumizi ya huduma kumalizikia mwaka

Mfuko Mkuu  unaoishia tarehe 30 Juni, 2019.
wa Serikali.

Makisio ya 4. Kiasi cha fedha kilichotolewa chini ya kifungu cha 3 cha Sheria hii kitatumika

fedha 1 kwa matumizi yale tu na kima tu kilichoelekezwa katika Jadweli ya Sheria hii.
zilizokubalika.



Uwezo wa
Waziri kukopa.

Uwezo wa
Waziri wa

maombi ya
ziada.

S.-(1) Bila ya kuathiri masharti ya kifungu cha 62 cha Sheria ya Usimamizi wa
Fedha za Umma, Waziri anaweza kukopa wakati wowote lakini sio zaidi ya tarehe
30 Juni, 2019 ikiwa ndani au nje ya Zanzibar kiasi chochote cha fedha ambacho
hakitozidi kiasi kilichokubalika au kusemekana kukubalika kutoka Mfuko Mkuu wa
Hazina ya Serikali chini ya kifungu cha 3 cha Sheria hii kwa taratibu za Benki au
taratibu nyengine yoyote kwa mpango ule atakaoona unafaa.

(2) Fedha zozote zilizokopwa chini ya kifungu kidogo cha (1) cha kifungu
hiki zitawekwa katika Mfuko Mkuu wa Serikali na zitakuwa ni sehemu ya mapato ya
Mfuko Mkuu wa Serikali.

(3) Fedha zozote zilizokopwa chini ya kifungu kidogo cha (1) cha kifungu hiki
zitalipwa kwa mujibu wa makubaliano na masharti yaliyokubaliwa, na fedha hizo na
zitakazohitajika kwa malipo ya riba ya mkopo zitatolewa na kulipwa kutoka Mfuko
Mkuu wa Serikali.

(4) Uwezo aliopewa Waziri chini ya kifungu kidogo cha (1) cha kifungu hiki
itakuwa ni nyongeza ya uwezo wake chini ya Sheria ya Usimamizi wa Fedha za
Umma.

6.-(1) Waziri ikiwa ataona ni manufaa kwa Taifa kutoa matumizi ya ziada kwa
Wizara au Idara inayojitegemea ya Serikali ikiwa ni zaidi ya fedha zilizokubalika
kwa matumizi yaliyokusudiwa au kwa madhumuni ya huduma nyengine yoyote na
itakuwa ni hasara kwa Taifa kusubiri mpaka pale zitakapotolewa tena na Baraza
la Wawakilishi, bila ya kujali masharti ya Sheria hii au Sheria nyengine yoyote
anaweza kuidhinisha matumizi ya ziada ambayo yatatumika kwa mujibu wa kasma
inayohitajika.

(2) Waziri atakapoidhinisha maombi ya kiasi chochote cha fedha chini ya
kifungu hiki mara tu baada ya kuruhusu maombi hayo ya ziada atawasilisha nyongeza
ya makisio hayo mbele ya Baraza la Wawakilishi kwa maelezo ya nyongeza hiyo
kama hali itakavyokuwa kwa mujibu wa masharti ya kifungu cha 106 (2) cha Katiba
ya Zanzibar, 1984 ikiwa ni nyongeza ya matumizi ya ziada.

(3) Waziri akiona inafaa kwa manufaa ya umma anaweza kuidhinisha
Uhaulishaji wa Fedha kutoka Fungu moja kwenda Fungu jengine

(4) Waziri anaweza kukasimu uwezo wake alionao chini ya kifungu hiki kwa
Afisa yeyote kwa mujibu wa masharti atakayoona yanafaa.



Marejesho
ya mkopo
nariba.

Kukubaliwa
kwa Mipango
ya Maendeleo.

Kukubaliwa
kwa fedha
zilizo-
pitishwa

kwa matumizi
ya maendeleo.

Mfuko wa
pamoja wa
fedha kutoka
kwa Washirika

wa Maendeleo.

7. Kiasi cha fedha kitakachohitajika wakati wowote kama malipo ya mkopo na
riba kuhusiana na fedha za mwaka 2018/2019 ni Shilingi Bilioni Thalathini na Mbili,
Milioni Mia Tano Sabiini na Nne na Laki Saba Ishirini Elfu (32,574,720,000/=)
zitalipwa kutoka Mfuko Mkuu wa Serikali.

8. Mpango wa Maendeleo kwa mwaka 2018/2019 uliyoainishwa kwenye Jadweli
chini ya Sheria hii umeidhinishwa.

9. Kiasi cha Shilingi Bilioni Mia Sita na Kumi na Mbili na Mia Tisa Hamsini
na Mbili Milioni (612,952,000,000/=) kati ya fedha zilizokubaliwa kwa mujibu
wa kifungu cha 3 cha Sheria hii zinaidhinishwa kwa matumzi ya maendeleo kama
ilivyoainishwa kwenye Jadweli ya Sheria hii na zitatumika kwa kiasi cha matumizi
yale tu yalioainishwa kwenye Jadweli la Sheria hii.

10. Kiasi cha Shilingi Bilioni Tatu na Milioni Mia Nne (3,400,000,000/=) kati ya
fedha zilizokubaliwa kwa mujibu wa kifungu cha 3 cha Sheria hii kinaidhinishwa
kama matumizi ya kawaida yatokanayo na Mfuko wa Pamoja wa Fedha kutoka kwa
Washirika wa Maendeleo.

UMEPITISHWA na Baraza la Wawakilishi la Zanzibar, tarehe 27 Juni, 2018

(RAYA ISSA MSELLEM)
Katibu wa Baraza la Wawakilishi - Zanzibar

